
ALKATEARENÄGÜRRÄ/Joxerra Perez

B
erriz ere hurbildu jaku Andramaixak, 
beraz ohiko bizimodua ahaztu eta egun 

batzuetaz jai-giroan murgildu gaitezen. 
Aurten, berezitasun batzuk baditugu,

Udaletxeko ordezkarien gehiengoa berritu egin da, eta 
ziur nago denon artean Gatzaga aurrerantz eramango 

dugula.
Hau dela eta, agur hau erabiliko dut eskerrik 

beroenak emateko aurreko ordezkariei egin duten 
lanarengatik eta herritarroi gugan konfiantza jarri 
duzuelako. Oraingo ordezkariei, berriz, animo guztiak 

aurrera egiteko.
Gehio luzatu gabe, ondo pasau Andramaixak.
Agur bero bat.

J A I E T A K O
E G I T A R A U A
Egubakoitza, 5
18:00 Raflen ezkila emanaldia. 

Etxafuego, bonba japoniar eta herriko 

trikitilariekin jaien hasiera 

19:00 Dorletako santutegian NOBENA 

19:30 Poteoa, herriko trik itilariek 

alaituta

23:30 Rock kontzertua;

Never Surender 

Sakre 

Drakes 

Totemkin

Zapatua, 6
11:00 Bonba japoniarrak 

H:30 Urne jolasak Gorritirekin 

12:00 Poteoa Arrasateko gaitariek 

alaituta

14:30 Herri bazkaria, Gatzagako 

sukaldari famatuek prestatuta 

16:00 Mus Txapelketa 

17:00 Umeendako gaztelu puzgarriak 

19:00 Dorletako santutegian NOBENA 

19:30 Gatzagako buruhandiak eta 

Arrasateko kilik iak kalejiran

Arrasateko gaitariekin

20:00 Poteoa Arrasateko gaitariek

alaituta

00:00 Dantzaldia TRAKETZ 

taldearekin

04:00 Kulero, tanga eta gaitzontzilo 

lasterketa

Domeka 7
09:30 Txirrlndulari lasterketaren 

hasiera, Mendiko Lehen Kriteriuma 

12:00 AKELARRE txarangarekin 

kalejira

r
JAI 6IR0RIK EZ DA FALTAKO!

13:00 Mendiko Lehen Kriteriumaren 

sari banaketa

13:30 Poteoa AKELARRE txarangak 

alaituta '

17:00 Pilota partiduak:

1. partidua:

Pilota eskolako mutikoak

2. partidua;

Zabala-Mendia 

Muruamendiaraz-Fuertes 

19:00 Dorletako santutegian 

NO BENA Eskoriatzako Koralarekin. 

Gero, gazta eta ogia egongo dira 

22:00 Dantzaldia KAIXO taldearekin

Astelehena 8
11:30 Etxafuegoekin eta herriko 

trikitilariekin Otxandiokoei 

ongietorria

12:30 M EZA NAGUSIA Koralarekin 

13:30 Bertso saioa Sebastian LI2AS0 

e taAndon i EGAÑArekin 

17:00 ERIZ MAGOAren saio magikoa 

19:00 Dantzaldia TXINPARTA 

taldearekin

L.eintz Gatzagdko 

Udalak Andramaixa 

zoriontsuak 

opa dìzkìzue 

gatzagar guztioi.

LEINTZ GATZAGAKO 
UDALA

ELKARR IZKETA JON SASIAIN KULTURA ZINEGOTZIA

**Andramaixa jaietan gogotik 
parte hartu eta ondo pasatzeko 
esango nieke gatzagarrei”
A IN TZANE  6AR D 0K I

Jon hasiberria da 
jaiak eta bestelakoak 
antolatzen. Ekaina 
ezkero kultura ardura- 
duna da, eta ordutìk 
hona makinatxo bat 
fan egin ditu Andra- 
maixak antoiatzeko.

Zer moduz hartu duzu kar- 
gu berria?

Ez da erraza izan, ez. 
Ekainaren 14an udalbatza 
osatu genuenetik hona ekin* 
tza ugari egitea egokitu zai- 
gu. San Juan bezpera izan 
zen lehenengo antolatu 
genuen ekitaldia, San Mar
tin festa bigarrena, eta segi- 
tuan hasl ginen buru-belarri 
Andramaixak antolatzen.

Herri txiki bateko jai
ak prestatzea zalla da?

Ez da erraza, ez! Cure ka- 
suan, gainera, gauza haue- 
tan berriak izateaz gain, oso 
denbora laburra izan dugu 
jaiak antoiatzeko. la ia hu- 
tsetik basi behar izan dugu 
aurtengojaietako egitaraua 
prestatzen.

Jaiak  antoiatzeko he- 
rrita rren  laguntza eska-

tu  zenuten. Zer-nolako 
erantzuna jaso zenuten?

Ezln hobea izan dela esan 
behar dut Ez genuen uste ho- 
rrenbeste herritarrek parte 
hartuko zutenik egin geni- 
tuen hi batzarretan. Ideia 
ugari ekarri zituzten herri
tarrek. Baina ekitaldiak 
antoiatzeko orduan, horren 
denbora laburra izanda, 
gura genituen ekintzak edo 
taldeak ekartzea ezinezkoa 
izan da. Denbora laburra 
eduki arren, hiru egitarau 
egin genituen uztailean, bai
na batek baietza eman ordu- 
ko beste batek ezetza eran- 
tzuten zigun; hurrengoan 
beste talde batek ezin etorria 
adlerazten zigun... Ez da 
erraza izan.

Zein da jaiak antolatze- 
rakoan izan duzun helbu- 
rua?

Herritar guztiendako, 
urne, gazte zein nagusienda
ko jai onak egitea. Dena dela, 
datorren urtean, garaiz ibi- 
li eta eskarmentu handiagoa 
izango dugunez, jai hobeak 
egiteko gauza izango garela 
uste dut.

Badìrudi ez zareia oso 
gustura gelditu antolatu 
duzuenarekin.

Ez da hori kontua, bai
na, beharbada, denbora luze- 
agoa eta gai honetan espe- 
rientzia handiagoa izango 
bagenu, bestelako ekitaldi 
batzuk sartzen ausartuko 
ginateke. Dena dela, esan

dudan moduan, hurrengoan 
hobeto moldatzea espero dut.

Aurtengo egitaraua- 
ren barm an zer azpima- 
rratuko zenuke?

Domekan ̂ ingo den 25. 
Gatzagako Txirrindulari

“Oso denbora 
laburra izan 
dugu jaiak 

antoiatzeko”

“Guztlondako 
jaiak egitea 
izan dugu 
helburu”

“Domekan 
egingo den 25. 
lasterketa oso 
bestelakoa da”

“Marindarrek 
hobe dute 

okaranak batu, 
bestela...”

Lasterketa, duda barik. Las- 
terketak jende asko ekarri- 
ko duelakoan n ^ .  Horretan 
lan handia egin dugu azke- 
neko hilabeteotan. Domeka 
eguerdian, lasterketa dela- 
eta, ez da mezarik izango

Dorletan. Bederatziurrena 
domekan bertan amaituko 
denez, iluntzean, 19:00etan, 
izango da meza. Bestela, ez 
d^go nobedade handirik. 
Egubakoitzean, ohikoa den 
moduan, Rafleren ezkila 
emanaldiarekin emango 
zaie hasiera jaiei; egubakoitz 
gaua gazteei eman gura izan 
diegu. Inguruko lau rock tal
de etorriko dira. Zapatuan 
herri bazkariaz gain, Ume- 
en Eguna izango da; dome
kan, lasterketa; eta astele- 
henean, Amabirjinaren egu
na.

Astelehenean, ohitura- 
ri jarraituz, Otxandioko 
herritarrek ez dute hutsik 
egingo.

Merezi duten ongieto- 
rria egingo diegu aurten ere. 
Giro polita jartzen dute 
otxandiarrek. Hori bai, 
marindarrek hobe dute arbo- 
latik okaranak batu. bes
tela...

Zer esan gura diezu 
herritarrei?

Andramaixetan gogotik 
parte hartu eta ondo-ondo pa
satzeko esango nieke gatza- 
gar guztiei. Gaizki eginda- 
koak barkatu eta ondo egin- 
dakoaz disfrutatu dezatela.

D e b a  G araik o  Baserriko Barazki 
eta Fruta Kontserbak

ONDO PASA JAIXAK!
JAKION S.L. • San Mige! plaza 4 etxabea.» 20530 Leintz Gatzaga 

Tel.: 943 71 46 86 *Faxa: 943 71 46 21 Gatiaga

ELKARR IZKETA ALBERTO ALTUBE DORLETA TXÍRRINDULARI BATZORDEKO KOORDINATZAILEA

‘‘Herriaren aide ari gara lanean, 
eta herria ezagutzera emateko 
beharrezkoa da auzolana egitea 99

A IN TZ A N E  GARDOKI

Txirríndularitzarí bul- 
tzada eman guran, 
lanari ekln zion he
rriko koadrila batek 
urtarrilean. 25. 
lasterketa eta gero> 
ko erronka: Txirrin- 
dularitza Museoa 
egitea.

Nondik ñora sortu zen Der* 
leta Txirrindulari ba- 
tzordea?

Joxerra Agirreurretak 
behin eta berriro esaten zi- 
dan lasterketak 25. urte bete 
behar dituela-eta zerbait 
berezia egin behar genuela. 
Txirrindularitza oso gogoko 
dugu biok, eta horren hari- 
ra zerbait egin guran herri 
batzarrerako deialdia egin 
genuen.

Eta erantzun ona izan 
zuen, gainera, deialdiak.

Oso ona. Koadrila ederra 
elkartu ginen, eta denak la- 
nerako prest zeudenak, gai- 
nera. Dozena bat lagun hasi 
ginen lanean, eta hilabete 
hauen buruan inork ez du 
hutsik egin. Jendeak ardu- 
rak hartu eta lan egiten du. 
Hori oso aberasgarria da

edozein proiektu abiarazi 
eta bultzatzeko. Batzordeko 
koordinatzaile gisa ezin dut 
g e h i^ r ik  eskatu. Oso pozik 
nago lantaidearekin.

T x i r r i n d u l a r i t z a  
indartzea du helburu  
batzordeak.

Hórrela da. Gatzagak 
beti izan du lotura handia 
txirrindularitzarekin. Bai
na azkeneko urteotan giro 
horrek behera egin du nabar- 
men. 25. urteurrena aitzakia 
hartuta lanari ekin diogu.

Hainbat ekitaldi anto- 
latu dituzuen arren, irai
laren 7an egingo den las
terketa da ekintza garran- 
tzitsuena?

Antolatu ditugun eki- 
taldiak 25. lasterketaren 
apaingarriak izango dirá. 
M artxoan z ik lo tu ris te i 
ongietorria ̂ in  genien; urri- 
rako, berriz, mendiko bizi- 
kleta lasterketa eta txirrin
d u la ri p rofesionalek in  
hitzaldiak egingo ditugu, 
besteak beste. Horri guztio- 
m  ez diogu indarrik kendu 
gura, baina egia da egun 
handia domekako lasterke
ta izango déla. Sekulako ilu- 
sioarekin gaude, eta zerbait 
hímdia izango den dudarik

ez dugu, aurtengo lasterke
ta guztiz berezia da-eta.

Zeintzuk dira 25. las
terketak dituen berrita- 
sunak ?

133 kilometro izango.ditu 
lasterketak; Gipuzkoan, Ara

ban eta Bizkaian sartuko 
dira txirrindulariak. Eta 
sariak inoiz ez bezalakoak 
izango dira; 7.000 exiro eman- 
go dira saritan. Tarteko hiru 
helmuga egongo dira, eta 
hdmuga bera izugarria izan-

“Jendeak 
ardurak hartu 

eta lan 
egiten du*’

“Domekan 
7.000 euro 

emango dira 
saritan”

“Gazteei parte 
hartzeko 
eskatuko 

nieke”

‘"Abian da 
Txirrindularítzaren 
gaineko museoa 

Gatzagan”

go delakoan gaude; izan ere, 
txirrindulari lasterketa han- 
dietan egoten den itxura ber
bera izango du domekan 
Gatzagako helmugak.

Zenbat lagun ibiliko 
zarete guztia antolatzen?

50-60 lagunen laguntza 
ezinbestekoa izango da dena 
espero bezala atera dadin. 
Ibilbidean gurutze asko dau- 
de, autoak eta aparkalekuak 
antolatu behar dirá... Gau- 
za asko egongo da egiteko.

Zer eskatu gura diezu 
herritarrei?

Eskatu aurretik esan- 
gura nieke herriaren aide ari 
garela lanean, Gatzaga bera 
eta txirrindularien zainda- 
ria ezagutzera eman guran. 
Eta hori esanda, domekara- 
ko batzordeak dituen pre- 
miei erantzuna ematea eska
tuko nieke. Auzolana eska
tuko nuke domekarako. Eta 
gazteei, parte har dezatela 
proiektu honetan; bestela, 
pena litzateke guztia galtzea.

Eta hor amaituko da 
batzordearen lana?

Ez, horixe! Indartsu gau- 
den bitartean jarraituko 
dugu. Datorren urtean ez 
ditugu aurtengo erraztasun 
berberak izango, baina aha- 
leginduko gara herriaren 
eta Dorletaren izenak mun- 
duan ezagutzera ematen. 
Gainera, d^oeneko finkatu 
dugu hurrengo erronka: txi- 
rrindularitzaren gaineko 
museoa abian da Gatzagan.

U R
kristaldegia
Martoko 1-3 943 76 54 68

•Isplluak 
•Belraterlak 
•Biselatuak 
• Piasti koak

Ondo ibili Andramaixetan!

• Jatetxea

• 7 txabola 

guztiz 

prestatuta

• Urte osoan 

zabalik Ondo Pasau Andramaixak!

Naturarekin bat eginik! Informazioa e ta  erreserbak: 943 71 51 64 e ta  617 78 74 32 LEINTZ GATZAGA

AM ABIR JIN A

Dorletako Ama, mendez mende 
zaindu eta babestu gaituen ama
Santíagora zihoazen erromesek eman zuten harén berri, eta Euskal Herritik kanpo ere oso ezaguna Izan zen

M IRAR I ALTU BE

Gatzagako santute- 
gian dagoen Dorleta
ko Amak mendez 
mende izan ditu 
jarraitzaíleak. Gaixo 
ugari etortzen zen 
bertara, erromes, 
Amabirjinari zaintze- 
ko eskatzera.

Askok ez dak iten  
arren, Leintz baila
ran mendez mende 
zaindu éta babestu 
gaituen zaindari bikaina 

daukagu: Dorletako Ama.

G AIXO EN ZAIN D AR IA

Buruko eta bihotzeko gaixo- 
tasunak zaintzeko ahalme- 
na ei du, baita epilepsiak eta 
nerbioek eragiten dituzten 
gaitzak ere. Mirariak agi
ten dituen irudia ei da.

Santiagora zihoazen 
erromesak izan ziren Ama- 
b ir jin a re n  b e rri em an 
zuten lehenengoak. XII. 
mende inguruan izan zen 
hori. Poliki-poliki aparteko 
zaindaria zela zabaldu zu
ten, eta inguru guztietako 
gaixoak hasi ziren etortzen, 
erromes. Txiki geratu zen

Oraindik ere Dorletako Amabirjinaren egunean guraso eta aiton-amonek umeak eramaten dituzte Dorletara bedeinkatzera.

Dorletan zegoen ostatua.
Dorletako santutegia 

parrokia izan zen lehenen- 
go, 1331ra arte. Gaur egun 
dagoen irudia Xin. mende- 
a re n  b u k a e ra  a ld e ra  
egindakoa da. Amaren eta

Poliki-potiki aparteko zaindaria 
zeta zabaldu zuten, eta inguru 
guztietako gaixoak hasi ziren 

etortzen, erromes

semearen arteko goxota- 
suna dario irudiari, eta 
Amabirjinaren jarraitzai- 
leengan debozio handia 
sortu zuen.

1367. urtean Dorletako 
Ama lapurtzen saiatu ziren

ingelesak, mirariak egiten 
zituela entzuna zuten-eta. 
Baina ezin izan zuten; baüa- 
rako bizilagunek Aramaio- 
ko jauntxo baten laguntza- 
rekin ez zieten eroaten utzi.

TXIRRINDULARIEN  ZAINDARIA

SOeko hamarkadan Italiako 
eta Frantziako txirrindu- 
lariek euren zaindariak 
izendatu zituzten. Hori hó
rrela, Bilbo eta Gasteiz in- 
guruko txirrindularitzaza- 
le batzuek Espainiako txi- 
r r in d u la r ie n  za in d a ri 
Dorletako Ama izendatzea 
erabaki zuten. Izendapena 
lortzeko Dorleta Txirrin- 
dulari Elkartea sortu zuten. 
eta gogor ekin zioten lana
ri. 1960ko abuztuaren 8an 
Joan XXIIl.a aita santuari 
egin zioten eskaria, eta 
1975eko irailaren 7an Dor
letako Ama ofizialki izen
datu zuten Estatuko txi- 
rrindularien zaindari.

Arlaban gainean dago
en Amabirjinaren irudia 
1958ko urriaren 26an jarri 
zuten. Ordutik hona zenbat 
txirrlndulari pasatu ote da 
bertatik... Ikusi besterik ez 
dago bertan egoten diren 
lore sortak.

Gozatu Andramaixak!

m̂anoC uz^

San Migel plaza 1, 3 20530 Leintz Gatzaga 
Tel.: 943 71 47 92

E S K O R I A T Z A

Andramaixetan zatoz geurera
Bazkari eta afaríak

Astelehenetan itxita
ESKORIATZA

Mendiola auzoa 
943 71 43 45

M E N D I O L A

Irailaren lOean, eguaztenean, irekiko 
dituzte Tortolis ludotekako ateak
AMAGOIA LASAGABASTER

Eskoriatzako umeek aurten ere 
izango dute non jolas egin.
Izan ere, datorren eguaztene- 
an, hilaren lOean, zabalduko 
dituzte Tortolis ludotekako 
ateak. Gainera, ikasturteari 
ongietorri berezia egiteko 
Pello Añorga ipuin kontalaria 
gonbìdatu dute ludotekara.

Tortolis ludotekak dato rren  
eguaztenean, h ila ren  lOean, 
emango dio hasiera 2003-aX)4 ikas
turteari. Horretarako, azken urte- 
otan egin duten moduan, ekital
di berezia antolatu dute. laz Oihu- 
lari Clown-en ikuskizuna egon 
zen. Aurten, berriz, Pello Añor
ga ipuin kontalariak izango du 
ludoteka irekitzeko ardura. Hala 
ere, lehen eguna bakarrik ez da 
izango berezia; Tortoliseko ardu- 
radunek ahaleginak egin dituzte 
aurreneko astea urne guztienda- 
ko dibertigarria izan dadin. Hala, 
su japoniarrak, mozorro festa eta 
egoitza apaintzeko eskulana saio- 
ak antolatu dituzte.

BAZKIDEHAK
Umeek ludoteka gustuko badute, 
behintzat, urtebeterako bazkide 
izateko aukera izango dute. Horre-

Aurten ere eskulan ugari eg iteko aukera izango dute Tortolis ludotekan bazkide egiten diren gaztetxo eta umeek.

tarako, nahiko izango da bazki
de txartela bete eta 28 euro ordain- 
tzea. Bestalde, iaz bazkide egin- 
dakoei irailaren 30ean pasatuko 
zaie banketxetik urteko kuota. 
Bazkide izateari utzi gura diote- 
nek edo informazio zabalagoa

gura dutenek, berriz, irailaren 25a 
baino lehenago dei dezakete 943 
71 49 21 telefono zenbakira. Tor
tolis ludotekako arduradunek 
informàzio hori guztia aditzera 
emateko triptikoak banatuko 
dituzte datozen egunotan.

Tortolis ludoteka 3 eta 12 urte 
arteko umeendako eta gazteen- 
dako izango da aurten ere. Eta 
horìek ludotekako ekintzetan par
te hartzeko eta jolastokian dago- 
en material guztia erabiltzeko 
eskubidea izango dute.

Elizateetako 
auzotarrek jaiak 
ospatu dituzte
Bolibarren eta Apotzagan o- 
raindik auzoko jaiak ospatze- 
ko zain badaude ere, Mendio- 
lan San Juanak, Zarimutzen 
San Pedroak, Marinen Madale- 
nak eta Gellaon eta Mazmelan 
Andramaixak ospatu dituzte. 
Meza nagusiaren ondoren 
auzotarrendako luntxa izan 
dute auzo gehienetan. Lehe- 
nagoko ohiturei Jarraituz, 
oraindik ere etxe askotan gon- 
bidatuak izaten dituzte. Marin- 
go Romaraten 37 lagun elkar- 
tu ziren Madalenak ospatzeko. 
A rgazkian, m arin d a rrak  
Madalenak ospatzen. /A.G

LABUR

Erromesaldiak 
Gatzagara eta 
Arantzazura

Eskoriatzako Dorleta Ama
birjinaren elkarteak bi erro- 
mesaldi antolatu ditu. Hilaren 
8an, Dorleta Amabiijinaren e- 
gunean, Gatzagara joango di
ra. Hara joateko autobusa 
ll:00etan aterako da beheko 
geltokitik. Eta jraileko hiru- 
garren domekan Arantzazura 
egingo dute erromesaldia.

Zuntz optikoa 
sartzeko lanak 
egiten erdialdean
Euskaltel enpresa zuntz optikoa 
sartzen basi da Eskoriatzan. 
Abuztuan hasi ziren herriko 
.erdialdean lanak egiten. Kana- 
lizazioa egin, eta kablea sar
tzeko lanak egin dituzte. Zuntz 
optikoa sartzeko erdialdean 
hasitako lanak datozen aste eta 
hilabeteetan herri osora zabal
duko ditu Euskaltel-ek.

Xabier Gomez 
parrokoari agur 
bazkaria domekan

170 eskoriatzarrek eman dute 
izena Xabier Gomez parrokoa
ri egii^o dioten ̂ u r  bazkarian 
parte hartzeko. Hilaren 7an, 
Ì2;30ean meza entzuteko elkar- 
tuko dira. Juan Mari Uriarte 
gotzaina eta Jesus Ortiz de Urbi
na parroko berria izango dira 
bertan. Gero, elkéurekin baz- 
kalduko dute guztiek.

Etxebizitza berriak 
egiteko lanak 
Bolibarrera bidean

Datozen hilabeteotan etxebizi
tza berriak egiten hasiko dira 
Elorretako lursailetan, Boli- 
barrerako bidean; 50 etxebizi
tza inguru egingo dituzte. Hori 
dela eta, hasi dira lursailotan 
behar diren egokitzapen lanak 
egiten. Azken asteotan lurrez 
beteriko makinatxo bat ka- 
mioikada hustu dituzte bertan.

niDfìTZ
TnocRNn

ESKORIATZA

NAIRA
T a b e r n a

Aranburuzabala 16 
Eskoriatza. 943 71 46 71

EDURNE

ESTETIKAN
ESPEZIALIZATUTAKO

ZENTRUA

Aranburuzabala 42 
Tel.: 943 71 51 54 

ESKORIATZA Elektroterapia.

EURIA, HOTZA, HAIZEA...
BURUAK (ÌELDITZEA ESICATZEN DIZU;

BIHOTZAK, SE(5ITZEA.

Sportland
F O R U M  S H O P S

K R O L A  Z E U R E  E S K U R A

http://www.forumsport.com

ARETXABALETA

Araba Etorbideo 5

I Tel./Faxa: 943 79 41 82

ARRASATE

Andramari auzuriea 1

XIÍ4<T4»JICJ1ILÜ4HI ARETXABALETA


